POLO EXERCICIO EN LIBERDADE DAS COMPETENCIAS DE DIALOGO
DO LEHENDAKARI DA COMUNIDADE AUTONMA DE EUSKADI

Diante do proceso xudicial aberto en Euskadi de encausamento do Lehendakari
Juan José Ibarretxe como suposto cimplice dun delito de colaboracién en actos de
enaltacion da violencia, queremos expresar o noso rexeitamento absoluto, nidio e
rotundo. Consideramos que este tipo de actuacidons constitien un elemento mais do
proceso de intrusismo politico que unha parte da maxistratura ten enarbolado contra o
exercicio en liberdade das competencias de dialogo do Lehendakari.

Ibarretxe, como representante lexitimo da cidadania vasca -elixido
democraticamente- ten pleno dereito e debe exercer as stias capacidades mediadoras
como interlocutor no conflicto politico en Euskadi. Deste modo, entendemos que os
ultimos acontecementos protagonizados pola maxistratura tan sé contriblien a tensionar
o actual clima de negociacion politica, convertindo o estado de dereito nun verdadeiro
estado de asedio penal contra as liberdades e dereitos colectivos en Euskadi,
representados nas maximas institucions publicas, neste caso polo representante maior do
pobo vasco, o Lehendakari.

Esta decision xudicial lonxe de contribuir ao proceso de negociacion aberto
protagonizado pola maioria das forzas politicas democraticas de Euskadi, constitie un
elemento mais que afortala o estado de crispacion e de hostilidade social no conxunto
da sociedade vasca e, en utlima instancia, aumenta o profundo descrédito e o paulatino
desgaste que estan a sofrer as institucidons publicas, en concreto o poder xudicial como
promotor desta deturpacion dos mais elementais dereitos e liberdades do pobo vasco e
0S seus representantes.

Dende a dimensién ampla da esquerda e do nacionalismo na Galiza queremos
expresar unha mensaxe inequivoca de solidaridade e fraternidade co Lehendakari
Ibarretxe ¢ o pobo de Euskadi que lexitimamente representa. Ao noso entender, a
actuacion xudicial contra el supdn tamén, unha agresion contra o exercicio dos dereitos

colectivos da cidadania vasca no seu conxunto na procura das stuas esperanzas de paz e
liberdade.

Esiximos dos poderes do Estado -nomeadamente da maxistratura- un cesamento
das accions de intrusismo xudicial e unha despenalizacion absoluta do exercicio libre
das competencias mediadoras do Lehendakari, que contribia a ensanchar camifios de
entendemento politico entre os distintos interlocutores sociais e politicos e que non
dificulte o proceso de paz sen retorno iniciado pola cidadania de Euskadi en harmonia
co goberno ¢ as institucions vascas no seu conxunto.

Galiza, 31 de outubro de 2007.

